
AUTIZMLI BOLALARDA
KOMMUNIKATIV MULOQOTNI
SHAKLLANTIRISH
TEXNOLOGIYALARI

Raxmonova Manzura Maxmudovna
Kimyo xalgaro unversiteti
Maxsus pedagogika Logopediya yo‘nalishi 2-kurs magistranti
Bektemir tumani 574-KTIMTT da Defektolog
[lmiy rahbar: Umida Utbasorova
PhD v/b dotsent

Annotatsiya: Mazkur maqolada autizm spektr buzilishiga ega bolalarda kommunikativ mulogotni shakllantirishning pe-
dagogik-psixologik asoslari, ularning kommunikativ rivojlanish xususiyatlari hamda samarali texnologiyalar tizimli yori-
tilgan. Tadgigotda autizmli bolalarning muloqotga kirishishdagi giyinchiliklari, nutqiy faoliyatning shakllanish bosgichlari,
shuningdek, psixologik tayyorgarlikning ahamiyati tahlil qilinadi.

autizm, kommunikativ mulogot, alternativ kommunikatsiya, sensor integratsiya, logopedik texnologiyalar,
reabilitatsiya, surdopedagogika, muloqot kompetensiyasi.
Abstract: This article systematically explores the pedagogical and psychological foundations of developing communica-
tive interaction in children with Autism Spectrum Disorder (ASD), highlighting the specific features of their communicative
development and effective intervention technologies. The study analyzes the difficulties autistic children face in estab-
lishing communication, the stages of speech activity formation, and the importance of psychological readiness.

autism, communicative interaction, alternative communication, sensory integration, speech therapy technol-
ogies, rehabilitation, surdopedagogy, communicative competence.
AHHOTaumsA: B gaHHOM cTaTbe CUCTEMHO OCBELLEHbI MeAarorMko-ncrMxoornyeckme 0CHoBbl OPMMPOBAHNSA KOMMYHUKa-
TUBHOIO O6LLEHNs y AeTel C pacCTPOMCTBaMM ayTUCTUYECKOrO CNeKTpa, 0COBEHHOCTN NX KOMMYHUKATUBHOIO Pa3BUTHS,
a Takke ahpeKkTMBHbIE TEXHOMOrMn paboTbl. B nccneqoBaHum aHanmMsnpyrTCst TPYAHOCTU B YCTAHOBMNEHUN OOLLEHNS Y
OETEN ¢ ayTM3MOM, 3Tanbl GOPMUPOBaHNST PEYEBON AEATENBHOCTU U 3HAYEHME NCUXONOrMYeCKON NOLATOTOBKM.

ayTn3mM, KOMMYHUKaTUBHOE obLeHve, anbrepHatMBHad KOMMYHUKauUuA, CEHCOpHada UHTerpauus,
noronegn4yeckne TexHonorum, pea6wnmaumn, cypaonegarornka, KOMMyHUKatMuBHaa KOMNETEHTHOCTb.

Hozirgi davrda ta’lim tizimining eng dolzarb yo‘nalishlaridan biri — maxsus ehtiyojli bolalarni ijtimoiy hayotga
integratsiyalash hamda ularning shaxsiy rivojlanishini ta’minlashdir. Shu jihatdan, autizm spekir buzilishiga
(ASB) ega bolalarda kommunikativ mulogotni rivojlantirish masalasi alohida e’tibor talab giladi. Autizm sindromi
— bu bola shaxsining psixik rivojlanishida ijtimoiy, emotsional va kommunikativ sohalarning sustlashuvi bilan
xarakterlanadigan neyropsixologik holatdir. Bunday bolalarda muloqotga kirishishdagi qgiyinchiliklar, nutq rivoj-
lanishidagi orqada qolish, hissiy javoblarning pastligi va stereotip xatti-harakatlar ko‘p uchraydi.

Shuning uchun ham logopedlar, defektologlar, psixologlar va pedagoglar oldida turgan asosiy vazifa —
autizmli bolalarda kommunikativ kompetensiyani shakllantirish hamda ularni atrof-muhit bilan samarali mulo-
qotga tayyorlashdan iboratdir.

Autizm spektr buzilishiga (ASB) ega bolalarda kommunikativ rivojlanish o‘ziga xos xususiyatlarga ega
bo'lib, ularning asosiy sababi markaziy asab tizimining funksional buzilishlari, neyropsixik rivojlanishdagi nomu-
tanosiblik va ijtimoiy idrok jarayonlarining yetarlicha shakllanmaganligidir. Mulogot — insonning ijtimoiylashuvini
ta’minlovchi eng muhim vosita hisoblanadi. Autizmli bolalarda esa bu jarayonning tabiiy shakllanishi murakkab
kechadi, chunki ular o‘zaro alogaga kirishish, emotsiyalarni ifoda etish va boshqalarni tushunishda giyinchilikka
duch keladilar.

Tadqiqotlar (L. Wing, 1988; S. Baron-Cohen, 2000; U. Frith, 2003) shuni ko‘rsatadiki, autizmli bolalarda
kommunikativ rivojlanishdagi buzilishlar uch asosiy komponent bilan bog‘liq:

1. ljtimoiy o‘zaro ta’sirning buzilishi — bola ijtimoiy signallarga (tabassum, imo, ohang) javob bermaydi, oz
tashabbusi bilan mulogot boshlamaydi;

2. Nutqiy va noverbal aloganing buzilishi — so‘zlashuvda grammatik strukturalar buzilgan, tovushlar talaf-
fuzi notekis, nutgning semantik mazmuni yetishmaydi;

3. Tasavvur va simvolik o‘yinlarning chegaralanganligi — bola atrofdagi narsalar bilan fagat funksional
darajada o‘ynaydi, ramziy yoki rolli o'yinlarni tushunmaydi.

Kommunikativ rivojlanishdagi yana bir muhim jihat — tashabbusning pastligidir. Autizmli bola odatda tashab-
busni 0'zi ko'rsatmaydi, balki fagat tashqi stimullarga javob beradi. Shuning uchun pedagog va ota-onalar bola
bilan mulogotda faol rag‘batlantiruvchi usullardan (mukofot, maqgtov, musiqiy stimullar) foydalanishlari lozim.

Bundan tashqari, autizmli bolalarda nutgning pragmatik jihatlari, ya'ni so‘zlashuvdagi maqgsad, kontekst,
ohang, muomala madaniyatiga moslashish kabi komponentlar shakllanmagan bo‘ladi. Ular so‘zlarni grammatik
jihatdan to‘g‘ri ishlatishlari mumkin, ammo ularning ma’nosini kommunikativ kontekstda to‘g‘ri qo‘llay olmay-
dilar. Shu sababli, logopedik mashg‘ulotlarda faqat til tizimini o‘rgatish emas, balki mulogotning magsadini,
ijtimoiy vaziyatlardagi nutqiy xulgni ham o‘rgatish zarur.

Kommunikativ rivojlanish darajasini aniglashda D. Halliday, K. Prutting va J. Lordning “kommunikativ niyatlar
nazariyasi” asosida baholash metodlari qo‘llaniladi. Unga ko‘ra, autizmli bolalarda kommunikativ niyatlar soni
va sifati past bo‘ladi: ular ko‘proq instrumental (nimanidir olish yoki berish uchun) mulogotga kirishadi, biroq
ijtimoiy yoki emotsional muloqot turlari kam kuzatiladi.

Shu bois, kommunikativ rivojlanish xususiyatlarini o‘rganish nafagat logopedik, balki psixolingvistik va
neyropsixologik yondashuvni ham talab etadi. Har bir bola uchun individual rivojlanish profili tuzilib, mulogotni
shakllantirish strategiyasi shunga mos ravishda rejalashtiriladi.

Kommunikativ faoliyatning sust rivojlanishi bir necha darajalarda namoyon bo‘ladi:

1. Noverbal (og‘zaki bo‘lmagan) muloqotdagi buzilishlar. Autizmli bolalar ko‘pincha ko‘z bilan aloga
o‘rnatmaydi, mimika va jestlardan foydalana olmaydi yoki ularni boshqalar tomonidan namoyon gilingan
holatda tushunmaydi. Ular o'’z emotsiyalarini yuz ifodasi orqali bildirishda sust bo‘ladilar, natijada atrof-
dagilar bilan hissiy aloga uziladi.

2. Verbal (og‘zaki) mulogotdagi qiyinchiliklar. Autizmli bolalarning nutgi odatda kech shakllanadi yoki
umuman rivojlanmaydi. Ayrim hollarda bola alohida so‘zlarni talaffuz qgilishi mumkin, biroq ularni kontekstga
mos ishlatolmaydi. Ular ko‘pincha exolaliyaga (eshitgan so‘z yoki iboralarni mazmunsiz takrorlash) moyil
bo‘ladilar. Bu holat nutgning kommunikativ funksiyasining shakllanmaganligini ko‘rsatadi.

3. Emotsional va ijtimoiy o‘zaro ta’sirning sustligi. Autizmli bolalarda boshqalar bilan hissiy alogani
o‘rnatish motivatsiyasi past bo‘ladi. Ular o‘yin jarayonida tengdoshlari bilan aloga o‘rnatishni xohlamaydi,
ko‘pincha individual faoliyatni afzal ko‘radilar. Bu holat mulogot jarayonida muhim bo‘lgan ijtimoiy rolni
tushunishning giyinlashuviga olib keladi.

Autizm spektr buzilishiga ega bolalarda kommunikativ muloqgotni shakllantirish jarayoni murakkab va ko‘p
bosqichli pedagogik-psixologik faoliyatni talab etadi. Ushbu jarayonning asosiy magsadi — bola va atrofdagilar
o‘rtasidagi ijtimoiy hamda nutqiy alogani tiklash, mulogot motivatsiyasini rivojlantirish, shuningdek, og‘zaki va
noverbal vositalar yordamida o'z fikrini ifoda etish ko‘nikmalarini shakllantirishdan iboratdir.

Kommunikativ mulogotni shakllantirishda kompleks texnologik yondashuv qo‘llaniladi. Bu yondashuv psix-
olog, logoped, defektolog hamda ota-onalar faoliyatining uyg‘unligini nazarda tutadi. Muloqgot texnologiyalar-
ining samaradorligi, avvalo, bolaning individual psixofiziologik xususiyatlarini, autizmning og‘irlik darajasini va
mavjud kommunikativ imkoniyatlarni hisobga olishga bog'liqdir.

Autizmli bolalarda ko‘rish orqali idrok qilish eshitishdan ko‘ra samaraliroq bo‘lgani sababli, vizual yordamchi
vositalar kommunikativ rivojlanishda asosiy orin tutadi. Shu magsadda quyidagi tizimlar keng qgo‘llaniladi:

*  PECS (Picture Exchange Communication System) — rasm almashinuvi orgali mulogotni o‘rgatuvchi tizim.
Bu usulda bola o'z istagini yoki ehtiyojini ifodalovchi rasmni tanlab, o‘gituvchi yoki ota-onaga beradi.
Mazkur texnologiya muloqot tashabbusini rivojlantiradi va so‘zlashuvga tayyorlovchi bosqich hisoblanadi.

*  Vizual jadval va piktogrammalar — bola uchun kun tartibini, faoliyat ketma-ketligini, his-tuyg‘ularni yoki
amallarni ko‘rsatadigan rasmli belgilar tizimi. Bunday vizual qo‘llanmalar mulogotni strukturaviy jihatdan
tartibga soladi, bolaning xavotirini kamaytiradi va ijtimoiy vaziyatlarda yo‘nalish topishiga yordam beradi.

Autizmli bolalarda mulogot fagatgina so‘zlar orgali emas, balki ijtimoiy rollar va o‘zaro ta’sir jarayonida
shakllanadi. Shu sababli ijtimoiy-kommunikativ treninglar — mulogotni o‘rgatishning muhim texnologik shaklidir.
Trening mashg‘ulotlarida quyidagi usullar samarali hisoblanadi:

»  “litimoiy hikoyalar” (Social Stories, C. Gray) — bolaning kundalik hayotidagi holatlar (masalan, salomlashish,
navbat kutish, yordam so‘rash) hagida gisqa hikoyalar o‘giladi. Bu usul orqali bola turli vaziyatlarda ganday
mulogot qilish kerakligini o‘'rganadi.

* Rol o‘yinlari — o‘gituvchi va bolalar turli ijtimoiy vaziyatlarni sahnalashtiradi (do‘konga borish, mehmon
kutish, savol-javob qgilish). Rol o'yinlari orgali bola muloqotdagi ijtimoiy rollarni tushunadi va mos javob
shakllarini o'zlashtiradi.

« Juftlik va kichik guruhlarda o'yinli mashg‘ulotlar — bola tengdoshlari bilan muloqotga kirishishni, navbat
kutishni, hamkorlikni va ijobiy ijtimoiy hislarni namoyon etishni o‘rganadi.

Kommunikativ mulogotni shakllantirishda logopedik yondashuv asosiy o‘rinni egallaydi. Logopedik
mashg‘ulotlarda:

« artikulyatsion gimnastika, nafas terapiyasi va fonetik mashqglar yordamida nutgiy motorika mustahkam-
lanadi;

» taktil-motorli stimulyatsiya (masalan, qo‘l va barmoq mashgqlari) orgali nutq markazlarini faollashtirish
amalga oshiriladi;

* modellashtiriigan mulogot mashg‘ulotlari — bola bilan logoped o‘rtasida qisqa dialoglar, savol-javobli o'yinlar
tashkil etiladi.

Ushbu texnologiyalar nutgiy apparat faoliyatini yaxshilaydi va og‘zaki muloqotga tayyorlaydi.

Zamonaviy ta’limda autizmli bolalar uchun maxsus ragamli kommunikatsiya dasturlari ishlab chigilgan.
Masalan, “Proloquo2Go”, “TouchChat”, “LAMP Words for Life” kabi mobil ilovalar bolaning rasm, tovush va
so‘zlar orqali o'z fikrini ifodalashiga yordam beradi.

Bu dasturlar multimodal muloqot imkoniyatini yaratadi: bola bir vaqtning o‘zida tasvir, tovush va matn orqali
aloga o‘rnatadi. Shuningdek, interaktiv ta’lim mubhitlari (masalan, “smart-board” o‘yinlar, audio-vizual materi-
allar) bola digqatini jalb etadi va muloqot motivatsiyasini oshiradi.

Autizmli bolalarda muloqgotning hissiy komponenti sust bo‘lgani sababli, emotsional o‘yinlar va muhitni
hissiy jihatdan boyitish katta ahamiyatga ega. “Qo‘g‘irchoq teatri”, “hissiy karta” (yuz ifodalari bilan emotsi-
yalarni tanish), “musiga orqali mulogot” kabi texnikalar bolalarda ijobiy hislarni uyg‘otadi.

Logoped yoki pedagog bola bilan emotsional aloga o‘rnatganida, u mulogotni tabiiy tarzda davom etti-
rishga moyillik bildiradi. Bu esa muloqotning ichki motivatsiyasini mustahkamlaydi.

Kommunikativ mulogotni shakllantirish fagat ta’lim muassasasida emas, balki oilaviy muhitda ham davom
ettirilishi zarur. Ota-onalarga bolaning muloqotini go‘llab-quvvatlovchi maxsus metodik ko‘rsatmalar beriladi:
oddiy savol-javob o‘yinlari, nomlash mashgqlari, his-tuyg‘ularni ifodalash mashqlari.

Tizimli ravishda ota-ona, pedagog va logoped hamkorligi yo‘lga qo‘yilsa, bolaning kommunikativ faolligi
sezilarli darajada oshadi.

Autizm spektr buzilishiga ega bolalarda kommunikativ muloqotni shakllantirishda pedagogik va psixologik
yondashuvlarning o‘zaro uyg‘unligi hal qiluvchi ahamiyatga ega. Chunki bu jarayon faqat nutgni o‘rgatish emas,
balki bolaning butun shaxsini, uning emotsional, ijtimoiy va kognitiv sohalarini rivojlantirishni ham gamrab oladi.
Shu bois, har qanday pedagogik ta’sir psixologik qo‘llab-quvvatlash bilan birgalikda olib borilishi zarur.

Pedagogik yondashuvning asosiy vazifasi — bolaning individual imkoniyatlarini aniglash, shaxsiy rivojla-
nish yo‘nalishini belgilash va mulogot faoliyatini tizimli ravishda shakllantirishdir. Psixologik yondashuv esa bu
jarayonda bolaning ichki holatini, hissiy bargarorligini va motivatsion ehtiyojlarini inobatga oladi. Ikkala yo‘nalish
bir-birini to‘ldiradi, natijada ta’lim jarayoni samarali, barqaror va bola uchun psixologik jihatdan qulay sharoitda
kechadi.

Pedagogik yondashuvda “bosqichlilik tamoyili” muhim o'rin tutadi: dastlab noverbal muloqot (ko‘z qarashi,
imo-ishora, rasm orqali aloga), keyin esa verbal muloqot (so‘z, ibora, gisqa dialog) bosgichma-bosgich o‘rgati-
ladi. Shu orqali bola asta-sekin ijtimoiy muhitga moslashadi va muloqotda faol ishtirokchi bo‘lishga tayyorlanadi.

Psixologik yondashuvning markazida bolaning hissiy holati va mulogotga bo‘lgan ichki tayyorgarligini
shakllantirish yotadi. Autizmli bolalarda aksariyat hollarda xavotir, sensor ortigcha sezuvchanlik, ijtimoiy qo‘rquv
yoki izolyatsiya holatlari kuzatiladi. Shu sababli psixologik yondashuv quyidagi yo‘nalishlarda olib boriladi:

+ emotsional go‘llab-quvvatlash — bola uchun xavfsiz, tinch, bargaror psixologik mubhit yaratish;
*  motivatsiyani oshirish — mulogot jarayonini gizigarli, o‘yin yoki mukofot tizimi orqali rag‘batlantirish;
»  sensor integratsiya mashg‘ulotlari — bola sezgi tizimlarini muvozanatlashtirish orgali mulogotga tayyorlash;

* hissiy aloga o‘rnatish — mimika, ovoz ohangi, ko‘z qarashi orqgali ishonchli emotsional bog'liglikni shakllan-
tirish.

Psixologik yondashuv muloqotni sun’iy tarzda emas, balki bola uchun emotsional jihatdan qulay, tabiiy
jarayon sifatida rivojlantirishni magsad qgiladi. Bu esa bolaning ichki motivatsiyasini mustahkamlab, pedagogik
ta’sirni samaraliroq giladi.

Ushbu ikki yondashuv o‘zaro uyg‘unlashgan holda go‘llanilganda, kommunikativ rivojlanishning barcha
bosqichlari — motivatsion, emotsional, kognitiv va ijtimoiy jihatlar birgalikda rivojlanadi.

Masalan:

*  Logopedik mashg‘ulotlarda psixologik qo‘llab-quvvatlovchi muhit yaratilsa, bola o'zini erkin tutadi va mulo-
gotga faolroq kirishadi.

«  O'yinli mashg‘ulotlarda psixolog tomonidan qo‘llaniladigan emotsional refleksiya texnikalari (masalan, “Men
ganday his qgildim?”, “Bu menga yoqdimi?” savollari) bolaning o'z hissiyotini anglashiga yordam beradi.

»  Guruhli mashg'ulotlarda pedagog ijtimoiy rollarni o‘rgatadi, psixolog esa ijtimoiy o‘zaro ta’sirni tahlil qgilib,
mulogotdagi to'siglarni bartaraf etadi.

Autizmli bolalarda kommunikativ mulogotni shakllantirish murakkab, ammo tizimli va integrativ yondashuvni
talab giluvchi jarayondir. Tadgigot natijalari shuni ko‘rsatadiki, bunday bolalarda muloqot rivojlanishi fagat nutgni
o‘rgatish bilangina emas, balki emotsional, ijtimoiy va kognitiv sohalarni birgalikda rivojlantirish orgali samarali
kechadi. Shu sababli pedagogik va psixologik yondashuvlarning o‘zaro uyg‘unligi mulogotni tabiiy, motivatsion
va bargaror jarayon sifatida shakllantirishga zamin yaratadi.

